	ԱՄՓՈՓԱԹԵՐԹ
««Տնտեսական մրցակցության պաշտպանության մասին» Հայաստանի Հանրապետության օրենքում լրացումներ և փոփոխություններ կատարելու մասին», ««Գնումների մասին» Հայաստանի Հանրապետության օրենքում լրացումներ և փոփոխություններ կատարելու մասին»,«Սնանկության մասին» Հայաստանի Հանրապետության օրենքում լրացումներներ կատարելու մասին», «Հայաստանի Հանրապետությունում ստուգումների կազմակերպման և անցկացման մասին»  Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ


	
	
	«Տնտեսական մրցակցության պաշտպանության մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագիծ  
	
	


	1.
	ՀՀ Էկոնոմիկայի նախարարություն
2012-04-16
01/14.2.1/1895-12
	Անիրատեսական ենք համարում Հայաստանի Հանրապետության և օտարերկրյա տնտեսվարող սուբյեկտների Հայաստանի Հանրապետության  տարածքից դուրս կնքվող համաձայնությունների, գործարքների, գործողությունների կամ վարքագծի վրա օրենքի տարածումը: 


	Ընդունվել է:
	Նախագիծը խմբագրվել է:

	2.
	ՀՀ Էկոնոմիկայի նախարարություն
2012-04-16
01/14.2.1/1895-12
	 Նախագծի 3-րդ հոդվածով, ըստ էության, «անձանց խումբ» հասկացությունը փոխարինվում է «տնտեսվարող սուբյեկտների անձանց խումբ» հասկացությունով, այն դեպքում, երբ դրանում ներառվում են նաև զուտ ֆիզիկական անձինք (ֆիզիկական անձ, նրա ամուսինը, ծնողը, երեխան,եղբայրը, քույրը), ուստի գտնում ենք, որ ներկայումս գործող «անձանց խումբ» հասկացությունը ավելի ճիշտ է:      

	 Ընդունվել է:
	Նախագիծը խմբագրվել է:

	3.


	ՀՀ Էկոնոմիկայի նախարարություն

2012-04-16
01/14.2.1/1895-12

	  Նախագծի 15-րդ հոդվածում տեղ են գտել տարեկան ծրագրին և հաշվետվությանը վերաբերով դրույթները, սակայն դրանք արդեն իսկ սահմանված են «ՀՀ-ում ստուգումների կազմակերպման և անցկացման մասին» ՀՀ օրենքով: Ավելին առաջարկում են գործող օրենքի 27-րդ հոդվածի դրույթները համապատասխանեցնել «ՀՀ-ում ստուգումների կազմակերպման և անցկացման մասին» ՀՀ օրենքին:


	Չի ընդունվել:Օրենքի 27-րդ հոդվածով նախատեսված տարեկան ծրագրերն ու հաշվետվությունները վերաբերում են Հանձնաժողովի տարեկան գործունեության արդյունքներին, իսկ «ՀՀ-ում ստուգումների կազմակերպման և անցկացման մասին» ՀՀ օրենքով նախատեսված կարգավորումները վերաբերում են իրականացված ստուգումների մասին հաշվետվություններին և ծրագրերին:

	

	4.


	ՀՀ Էկոնոմիկայի նախարարություն

2012-04-16
01/14.2.1/1895-12

	Հանձնաժողովին վերապահվում է խուզարկություն և առգրավում իրականացնելու իրավունք, ինչը, ելնելով Հանձնաժողովի նպատակից և գործառույթներից, համարում ենք անընդունելի և ոչ նպատակահարմար: Նման դրույթները ենթակա են կարգավորման քրեական դատավարության օրենսդրությամբ:
	Ընդունվել է:
	Նախագիծը խմբագրվել է:

	5.
	ՀՀ Էկոնոմիկայի նախարարություն

2012-07-20

01/10.2.1/3641-12
	«Տնտեսական մրցակցության պաշտպանության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի 1-ին հոդվածում «նաև» բառից հետո անհրաժեշտ է ավելացնել «Հայաստանի Հանրապետության տարածքում գործունեություն իրականացնող» բառերը:
	Չի ընդունվել: Առաջարկվող կարգավորումն արդեն  իսկ նախատեսված է գործող օրենքի 2-րդ հոդվածում:
	

	6.
	ՀՀ Էկոնոմիկայի նախարարություն

2012-07-20

01/10.2.1/3641-12
	Նախագծի 4-րդ հոդվածում 5-րդ հոդվածի 7-րդ մասի 4-րդ կետում «ապրանքների կատարելագործմանը» բառերն անհրաժեշտ է փոխարինել «ապրանքների արտադրության տեխնոլոգիաների կատարելագործմանը» բառերով:


	Ընդունվել է:
	Նախագիծը խմբագրվել է:

	7.
	ՀՀ ֆինանսների նախարարություն

2012-05-24
թիվ 4/9.4/6944-12
	Առաջարկում ենք վերախմբագրել Նախագծի 1-ին հոդ​վածը, քանի որ դրանով <<Տնտեսական մրցա​կ​ցու​թյան պաշտպանության մասին>> Հայաստանի Հանրապետության օրենքի (այսուհետ` Օրենք) 2-րդ հոդվածում լրացվող նոր 4-րդ պարբերության բովանդակու​թյու​նից ստացվում է, որ Հա​յաս​​տանի Հանրապետության տարածքից դուրս Հայաս​տանի Հան​րա​պետության տնտես​վարող սուբյեկտի և օտարերկյա տնտեսվարող սուբ​յեկ​տի միջև մեր օրենսդրությամբ հակա​մր​ցակ​ցային համաձայնությունների, գործարք​ների, գոր​ծողությունների կամ վարքագծի բացահայտման դեպքում Հայաստանի Հան​րա​պե​տու​​թյան օրենսդրու​թյամբ նախատեսված պատաս​խա​նա​տվության միջոցները կիրառվելու են նաև օտարերկյա տնտես​​վարող սուբյեկտների վրա, ինչը, կարծում ենք, գործ​նականում կիրա​ռելի չէ:


	Ընդունվել է:

	Նախագիծը խմբագրվել է:

	8.
	ՀՀ ֆինանսների նախարարություն

2012-05-24
թիվ 4/9.4/6944-12
	Առաջարկում ենք Նախագծի 18-րդ հոդվածով լրացվող 28.2 հոդվածի 1-ին մասը «շինություններում» բառից հետո լրացնել «համակարգիչներում, էլեկտրոնային կրիչներում» բառերը:
	Ընդունվել է:

	Նախագիծը խմբագրվել է:

	9.
	ՀՀ ֆինանսների նախարարություն

2012-05-24
թիվ 4/94/6944-12
	Առաջարկում ենք Նախագծի 18-րդ հոդվածով լրացվող 28.4 հոդվածի 1-ին մասը «առգրավում կատարելու մասին» բառերից հետո նախադասությունը խմբագրել հետևյալ կերպ. «դատարանի որոշման հիման վրա Հանձնաժողովի նախագահի հրամանով:»:


	Ընդունվել է:

	Նախագիծը խմբագրվել է:

	10.
	ՀՀ արադարադատության նախարարություն

2012-06-21

թիվ 01/3710-12


	 Նախագծի 14-րդ հոդվածն անհրաժեշտ է հանել, քանի որ հիշյալ դրույթը չի համապատասխանում ՀՀ քրեական դատավարության օրենսգրքի 11-րդ, 12-րդ, 225-րդ և 226-րդ հոդվածների պահանջներին: Այսպես՝ նախագծի 14-րդ հոդվածով օրենքի 23-րդ հոդվածում կատարվող լրացմամբ Հանձնաժողովի նախագահին վերապահվում են լիազորություններ ընդունելու խուզարկություն և առգրավում կատարելու հրամաններ, ինչը չի բխում ՀՀ Քրեական դատավարության օրենսգրքի 11-րդ, 12-րդ, 225-րդ և 226-րդ հոդվածների պահանջներից: Մասնավորապես՝ խուզարկությունը և առգրավումը հանդիսանում են քրեադատավարական գործողություններ, որոնք իրականացվում են քրեական գործ հարուցելուց հետո հանցագործություն կատարած անձին, ինչպես նաև հանցագործության հետքերը հայտնաբերելու ուղղությամբ, այլ ոչ թե վարչական իրավախախտում թույլ տված անձին կամ վարչական իրավախախտումը  հայտնաբերելու ուղղությամբ, և հանդիսանում են քննչական անհետաձգելի գործողություններ: Այսինքն՝ խուզարկությունը և առգրավումը կարող են կատարվել միայն դատախազի հանձնարարությամբ կամ քննիչի որոշմամբ հանցագործության հետքերը կամ հանցագործություն կատարած անձին հայտնաբերելու ուղղությամբ: ՀՀ քրեական օրենսգրքի 18-րդ հոդվածի 1-ին մասի համաձայն հանցագործություն է համարվում մեղավորությամբ կատարված հանրության համար վտանգավոր այն արարքը, որը նախատեսված է սույն օրենսգրքով, մինչդեռ Վարչական իրավախախտումների վերաբերյալ ՀՀ օրենսգրքի 9-րդ հոդվածի համաձայն վարչական իրավախախտումների (զանցանքների) համար վարչական պատասխանատվություն առաջանում է, եթե այդ խախտումներն իրենց բնույթով չեն առաջացնում քրեական պատասխանատվություն գործող օրենսդրությանը համապատասխան: Այսինքն՝ վարչական իրավախախտումը և հանցագործությունն իրենց բնույթով և հանրորեն վտանգավորության աստիճանով տարբեր արարքներ են: Հետևաբար՝ Հանձնաժողովի նախագահին խուզարկություն և առգրավում կատարելու վերաբերյալ հրաման ընդունելու լիազորություն վերապահելը վարչական իրավախախտումների բացահայտման ուղղությամբ չի բխում ՀՀ Քրեական դատավարության օրենսգրքի պահանջներից, քանի որ հիշյալ օրենսգրքով վարչական իրավախախտումներ հայտնաբերելու ուղղությամբ խուզարկություն և առգրավում կատարելու վերաբերյալ դրույթներ նախատեսված չեն: Նույնաբնույթ դրույթներ են պարունակում նախագծի 18-րդ հոդվածով լրացվող 28.2-րդ, 28.3-րդ, 28.4-րդ, 28.5-րդ, 28.6-րդ հոդվածները, որոնք վերաբերում են խուզարկություն և առգրավում կատարելու հիմքերին, մասնակիցներին, կարգին անձնական խուզարկությանը և խուզարկության և առգրավման արձանագրությանը: Նույնաբնույթ դրույթներ են պարունակում նախագծի 18-րդ հոդվածով լրացվող 28.2-րդ, 28.3-րդ, 28.4-րդ, 28.5-րդ, 28.6-րդ հոդվածները, որոնք վերաբերում են խուզարկություն և առգրավում կատարելու հիմքերին, մասնակիցներին, կարգին անձնական խուզարկությանը և խուզարկության և առգրավման արձանագրությանը:
	Ընդունվել է:
	Նախագիծը խմբագրվել է:

	
	
	«Հայաստանի Հանրապետությունում ստուգումների կազմակերպման և անցկացման մասին»  Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծ
	
	

	11.
	ՀՀ Էկոնոմիկայի նախարարություն
2012-04-16
01/14.2.1/1895-12

	«Հայաստանի Հանրապետությունում ստուգումների կազմակերպման և անցկացման մասին»  Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը համարում են անընդունելի, քանի որ նրանում տեղ գտած կարգավորումները արդեն իսկ բավարար չափով կարգավորված են գործող օրենքով:


	Ընդունվել է:
	Նախագիծը խմբագրվել է:

	
	ՀՀ Էկոնոմիկայի նախարարություն
2012-07-20 

01/10.2.1/3641-12
	Նախագիծը համարում են անընդունելի, քանի որ 1-ին հոդվածով լրացվող 7-րդ հոդվածի 2-րդ մասի «ա», «բ» և «դ» կետերն արդեն իսկ սահմանված են գործող օրենքի 7-րդ հոդվածով, իսկ «գ» կետը հակասում է գործող օրենքի 8-րդ հոդվածի «դ» կետին:


	Ընդունվել է:
	Նախագիծը խմբագրվել է:

	12.
	ՀՀ արդարադատության նախարարություն

2012-06-21

թիվ 01/3710-12


	«Հայաստանի  Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացումներ կատարելու մասին» Հայաստանի  Հանրապետության օրենքի նախագծում անհրաժեշտ բոլոր հարցերը կարգավորված չեն: Այսպես` նախագծի 1-ին հոդվածով լրացվող օրենքի 7-րդ հոդվածի 2-րդ մասի «դ» կետով նախատեսվում են դրույթներ, որոնք վերաբերում են ստուգում իրականացնող անձանց կողմից ստուգման նպատակին վերաբերող փաստերի կամ փաստաթղթերի վերաբերյալ տնտեսվարող սուբյեկտների ներկայացուցչից կամ աշխատակցից բացատրություններ պահանջելուն և գրավոր ամրագրելուն, մինչդեռ նշված դրույթներում բացակայում են տնտեսվարող սուբյեկտների ներկայացուցչի կամ աշխատակցի կողմից ստուգման նպատակին վերաբերող փաստերի կամ փաստաթղթերի վերաբերյալ բացատրություններ չներկայացնելու դեպքում իրավական հետևանքների վերաբերյալ դրույթներ: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջները, որոնց համաձայն  նորմատիվ իրավական ակտերում չպետք է կիրառվեն նորմեր, որոնց չկատարման համար  իրավական հետևանքներ նախատեսված չեն:
	Ընդունվել է:
	Նախագիծը խմբագրվել է:

	
	
	«Գնումների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագիծ
	
	

	13.
	ՀՀ Էկոնոմիկայի նախարարություն

2012-04-16
01/14.2.1/1895-12

	Նախագիծը ևս մեկ անգամ քննարկման կարիք ունի, քանի որ մասնավորապես պարզ չէ, թե առաջարկվող փոփոխության արդյունքում որ մարմինը պետք է քննի ՀՀ տնտեսական մրցակցության պաշտպանության պետական հանձնաժողովի կողմից կատարված պետական գնումների վերաբերյալ ներկայացրած բողոքարկումները:


	Ընդունվել է:
	Նախագիծը հանվել է:

	14.
	ՀՀ ֆինանսների նախարարություն

2012-05-03
1/13/5701-12
	Ձեր կողմից ներկայացրած նախագծով, ըստ էության, առաջարկվում է արմատական փոփոխություն կատարել գնումների բողոքարկման գործընթացում՝ դադարեցնելով նորաստեղծ գնումների բողոքարկման խորհրդի գործունեությունը: Այն դեպքում, երբ տվյալ մարմնի ստեղծմանն ու գործունակության ապահովմանն ուղղված մեր ջանքերն ու արդյունքներն արժանացել են միջազգային տարբեր կազմակերպությունների դրական արձագանքին: Մյուս կողմից Հայաստանը 2011 թվականի սեպտեմբերի 15-ից անդամակցել է ԱՀԿ գնումների համաձայնագրին, որին անդամակցելու նախապայմաններից մեկն է նաև այն, որ «Գնումների մասին» ՀՀ օրենքում փոփոխությունների և լրացումների կատարման դեպքում դրանք պետք է նախապես համաձայնեցվեն ԵՄ-ի և ԱՀԿ գնումների համաձայնագրի անդամ հանդիսացող թվով 41 երկրների հետ:

Ելնելով վերոգրյալից հայտնում ենք, որ ներկայացված նախագիծը լրացուցիչ քննարկման, ինչպես նաև հիշյալ կազմակերպությունների հետ համաձայնեցման կարիք ունի:
	Ընդունվել է: 
	Նախագիծը հանվել է:

	15.
	ՀՀ ֆինանսների նախարարություն

2012-07-18

1/4.5-4/9324-12
	Առաջարկում են շրջանառության մեջ դնել «Գնումների մասին» ՀՀ օրենքում լրացումներ և փոփոխություններ կատարելու մասին» ՀՀ ֆինանսների նախարարության կողմից մշակված ՀՀ օրենքի նախագիծը:
	Ընդունվել է: 

	Նախագիծը հանվել է:

	16.
	ՀՀ արդարադատության նախարարություն

2012-06-21

թիվ 01/3710-12


	«Գնումների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին:  Այսպես` նախագծի 6-րդ հոդվածով խմբագրվող օրենքի 6-րդ բաժնի 48-րդ հոդվածի 2-րդ մասի 3-րդ կետով նախատեսվում են կնքած պայմանագրի չեղյալ հայտարարելու վերաբերյալ դրույթներ, ինչը չի բխում ՀՀ Քաղաքացիական օրենսգրքի պահանջներից, քանի որ ՀՀ Քաղաքացիական օրենսգրքում կնքված պայմանագիրը չեղյալ հայտարարելու վերաբերյալ դրույթներ նախատեսված չեն: Այդ առումով հիշյալ դրույթն անհրաժեշտ է խմբագրել՝ հաշվի առնելով ՀՀ Քաղաքացիական օրենսգրքի 18-րդ և 30-րդ գլխի պահանջները:
	Ընդունվել է: 
	Նախագիծը հանվել է:

	17.
	ՀՀ արդարադատության նախարարություն

2012-06-21

թիվ 01/3710-12


	«Գնումների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծում օրենսդրական տեխնիկայի կանոնները մասամբ պահպանված չեն: Այսպես` նախագծի 6-րդ հոդվածով խմբագրվող օրենքի 6-րդ բաժնի 48-րդ հոդվածի 2-րդ մասի 5-րդ կետում սույն հոդվածի 6-րդ մասի 3-րդ կետին և սույն հոդվածի 6-րդ մասի 4-րդ կետին կատարված հղումն անհրաժեշտ է վերանայել, քանի որ օրենքի 48-րդ հոդվածում 6-րդ մաս չկա:
	Ընդունվել է:
	Նախագիծը հանվել է:

	18.
	ՀՀ արդարադատության նախարարություն

թիվ 01/3710-12


	«Գնումների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծում առկա են իրավական այլ ակտերի նորմերի անհարկի կրկնություններ: Այսպես՝ նախագծի 6-րդ հոդվածով խմբագրվող օրենքի 6-րդ բաժնի 46-րդ հոդվածի 3-րդ մասում նախատեսվում են դրույթներ, որոնք վերաբերում են դատական կարգով վնասների փոխհատուցմանը: Այդ առումով հիշյալ դրույթը կրկնում է ՀՀ քաղաքացիական օրենսգրքի դրույթները, որոնցով մանրամասն կարգավորված են վնասների փոխհատուցման հետ կապված հարաբերությունները:
	Ընդունվել է: 
	Նախագիծը հանվել է:


